
		1․ Անհրաժեշտությունը
	Սույն որոշման նախագծի մշակման անհրաժեշտությունը պայմանավորված է մի շարք հանգամանքներով, մասնավորապես, 2019թ․ ՀՀ ֆինանսների նախարարությունում, ՀՀ կառավարությունում կայացած հանդիպումների շրջանակներում քննարկվել են մի շարք պետական կազմակերպությունների, այդ թվում նաև «Ստանդարտների ազգային ինստիտուտ» և «Չափագիտության ազգային ինստիտուտ» փակ բաժնետիրական ընկերությունների գործառույթները, կառուցվածքները, ռեսուրսները, վերջիններիս կողմից իրականացվող գործընթացների, մատուցվող ծառայությունների հիմնավորվածություններն ու դրանց շարունակականության ապահովման նպատակահարմարությունը, ոլորտներում առկա ռիսկերը և այլն։ Այս համատեքստում իրականացված ոլորտային ուսումնասիրությունները թույլ են տալիս արձանագրել, որ վերոնշյալ ընկերությունների կողմից մատուցվում են այնպիսի ծառայություններ, որոնց մատուցման նպատակահարմարությունը պետական մարմնի կողմից նպատակահարմար չէ կամ դրանց արդյունավետությունը արդարացված չէ։ 
2․ Ընթացիկ իրավիճակը և խնդիրները
Վերոգրյալ ընկերությունները ներկա գործող՝ ոլորտները կարգավորող օրենսդրության համաձայն գործում են որպես առանձին ընկերություններ, սակայն հաշվի առնելով բյուջետային գործընթացի շրջանակներում տեղի ունեցած՝ պետական ընկերությունների մասով, ինչպես նաև դրանց հետագա գործունեության նպատակահարմարության կամ դրանց լուծարման կամ վերակազմակերպման վերաբերյալ քննարկումները, ներկայումս նման կարգավորում ունենալը նպատակահարմար չէ։ 
3․ Նախագծի մշակման գործընթացում ներգրավված ինստիտուտները և անձիք      
      Իրավական ակտի նախագծի մշակումն իրականացվել է Հայաստանի Հանրապետության էկոնոմիկայի նախարարության կողմից։ 
4․  Ակնկալվող արդյունքը
Ընկերությունների միաձուլման ձևով վերակազմակերպման արդյունքում վերջիններիս կողմից իրականացվող գործառույթներն ամբողջությամբ կվերանայվեն, հիմնավոր գործառույթները կշարունակվեն իրականացվել,  կհստակեցվի քաղաքականության թիրախների փոխկապվածությունը, ոլորտային քաղաքականության հիմնավոր նպատակները, կբացառվեն թերի նկարագրված կամ ոչ հիմնավոր, կրկնող բոլոր գործառույթները, արդյունքում կսահմանվեն հստակ՝ կոնկրետ ու հիմնավոր քաղաքականության նպատակներ, կոնկրետ խնդիրներ ու դրանց ապահովմանն ուղղված միջոցառումներ։ 
Միաժամանակ երկու կազմակերպություններում ներկայումս առկա են ռեսուրսների ոչ արդյունավետ, ոչ խնայողաբար և ոչ օգտավետ կառավարման ռիսկեր։ Առկա են ինստիտուցիոնալ ռիսկեր, օրենսդրությամբ վերջիններիս տրամադրված որոշ բացառություններով լիազորությունների օժտում, համապատասխան կարգավորումների բացակայություն, առկա են կրկնող գործառույթներ և այլն։ 
Որոշման ընդունման արդյունքում «Ստանդարտացման և չափագիտության ազգային մարմին» փակ բաժնետիրական ընկերություն ստեղծելու դեպքում ընկերության կողմից որպես մեկ մարմին համապատասխան գործառույթների հստակեցման արդյունքում կբացառվեն նմանատիպ, նույնանման գործառույթների իրականացումը, կդադարեցվի չհիմնավորված, արդյունք չապահովող գործառույթների իրակացումը, որպես հիմնական գործառույթներ կիրականացվեն ստանդարտների մշակման, չափման միջոցի տեսակի հաստատման, ստուգաչափման (հետագայում նաև տրամաչափարկման) աշխատանքներ, իսկ ներկայումս գործող համապատասխանության գնահատման մասը, այն է՝ փորձարկման լաբորատորիաներ, արտադրանքի, ծառայությունների, կառավարման համակարգերի սերտիֆիկացման իրականացում, կհանձնվի հավատարմագրային կառավարման։ 

